
℣. Deus ^ in adiutórium meum in-
ténde.
℟. Dómine, ad adiuvándum me fe-
stína.
℣. Glória Patri, et Fílio, * et Spirítui 
Sancto.
℟. Sicut erat in princípio, et nunc, 
et semper, * et in sǽcula sæculórum. 
Amen.
Allelúia.

Psalmi
Ant. Iudǽa et Ierúsalem, * nolíte 
timére: cras egrediémini, et Dóm-
inus erit vobíscum, allelúia.

Dóminus regnávit, decórem in-
dútus est: * indútus est Dóminus 
fortitúdinem, et præcínxit se.
Étenim firmávit orbem terræ, * qui 
non commovébitur.
Paráta sedes tua ex tunc: * a sǽculo 
tu es.
Elevavérunt flúmina, Dómine: * 
elevavérunt flúmina vocem suam.
Elevavérunt flúmina fluctus suos, * 
a vócibus aquárum multárum.
Mirábiles elatiónes maris: * miráb-
ilis in altis Dóminus.
Testimónia tua credibília facta sunt 
nimis: * domum tuam decet san-

In Vigilia Nativitatis Domini
ad Laudes

ctitúdo, Dómine, in longitúdinem 
diérum.

Ant.  Iudǽa et Ierúsalem, * nolíte 
timére: cras egrediémini, et Dóm-
inus erit vobíscum, allelúia.

Ant.  Hódie sciétis * quia vén-
iet Dóminus: et mane vidébitis 
glóriam eius.

Iubiláte Deo, omnis terra: * servíte 
Dómino in lætítia.
Introíte in conspéctu eius, * in ex-
sultatióne.
Scitóte quóniam Dóminus ipse est 
Deus: * ipse fecit nos, et non ipsi nos.
Pópulus eius, et oves páscuæ eius: * 
introíte portas eius in confessióne, 
átria eius in hymnis: confitémini illi.
Laudáte nomen eius: quóniam 
suávis est Dóminus, in ætérnum 
misericórdia eius, * et usque in ge-
neratiónem et generatiónem vérit-
as eius.

Ant.  Hódie sciétis * quia vén-
iet Dóminus: et mane vidébitis 
glóriam eius

Ant.  Crástina die * delébitur iníq-
uitas terræ: et regnábit super nos 
Salvátor mundi.

Deus, Deus meus, * ad te de luce 
vígilo.
Sitívit in te ánima mea, * quam 
multiplíciter tibi caro mea.
In terra desérta, et ínvia, et ina-
quósa: * sic in sancto appárui tibi, 
ut vidérem virtútem tuam, et 
glóriam tuam.
Quóniam mélior est misericórd-
ia tua super vitas: * lábia mea lau-
dábunt te.
Sic benedícam te in vita mea: * et 
in nómine tuo levábo manus meas.
Sicut ádipe et pinguédine repleátur 
ánima mea: * et lábiis exsultatiónis 
laudábit os meum.
Si memor fui tui super stratum 
meum, in matutínis meditábor in 
te: * quia fuísti adiútor meus.
Et in velaménto alárum tuárum ex-
sultábo, adhǽsit ánima mea post te: 
* me suscépit déxtera tua.
Ipsi vero in vanum quæsiérunt án-
imam meam, introíbunt in infe-
rióra terræ: * tradéntur in manus 
gládii, partes vúlpium erunt.
Rex vero lætábitur in Deo, lau-
dabúntur omnes qui iurant in eo: * 
quia obstrúctum est os loquéntium 
iníqua.

Ant. Crástina die * delébitur iníq-
uitas terræ: et regnábit super nos 
Salvátor mundi.

Ant.  Dóminus véniet, * occúrrite 
illi, dicéntes: Magnum princípium, 
et regni eius non erit finis: Deus, 
Fortis, Dominátor, Princeps pacis, 
allelúia.

Benedícite, ómnia ópera Dómini, 
Dómino: * laudáte et superexaltáte 
eum in sǽcula.
Benedícite, Ángeli Dómini, Dóm-
ino: * benedícite, cæli, Dómino.
Benedícite, aquæ omnes, quæ su-
per cælos sunt, Dómino: * bene-
dícite, omnes virtútes Dómini, 
Dómino.
Benedícite, sol et luna, Dómino: * 
benedícite, stellæ cæli, Dómino.
Benedícite, omnis imber et ros, 
Dómino: * benedícite, omnes 
spíritus Dei, Dómino.
Benedícite, ignis et æstus, Dóm-
ino: * benedícite, frigus et æstus, 
Dómino.
Benedícite, rores et pruína, Dóm-
ino: * benedícite, gelu et frigus, 
Dómino.
Benedícite, glácies et nives, Dóm-
ino: * benedícite, noctes et dies, 
Dómino.
Benedícite, lux et ténebræ, Dóm-
ino: * benedícite, fúlgura et nubes, 
Dómino.
Benedícat terra Dóminum: * lau-
det et superexáltet eum in sǽcula.
Benedícite, montes et colles, 

Dómino: * benedícite, univérsa 
germinántia in terra, Dómino.
Benedícite, fontes, Dómino: * be-
nedícite, mária et flúmina, Dómino.
Benedícite, cete, et ómnia, quæ 
movéntur in aquis, Dómino: * 
benedícite, omnes vólucres cæli, 
Dómino.
Benedícite, omnes béstiæ et 
pécora, Dómino: * benedícite, fílii 
hóminum, Dómino.
Benedícat Israël Dóminum: * lau-
det et superexáltet eum in sǽcula.
Benedícite, sacerdótes Dómini, 
Dómino: * benedícite, servi Dóm-
ini, Dómino.
Benedícite, spíritus, et ánimæ iu-
stórum, Dómino: * benedícite, san-
cti, et húmiles corde, Dómino.
Benedícite, Ananía, Azaría, Mísaël, 
Dómino: * laudáte et superexaltáte 
eum in sǽcula.
(Fit reverentia:)  Benedicámus Pa-
trem et Fílium cum Sancto Spíritu: 
* laudémus et superexaltémus eum 
in sǽcula.
Benedíctus es, Dómine, in fir-
maménto cæli: * et laudábilis, et glo-
riósus, et superexaltátus in sǽcula.

Ant.  Dóminus véniet, * occúrrite 
illi, dicéntes: Magnum princípium, 
et regni eius non erit finis: Deus, 
Fortis, Dominátor, Princeps pacis, 
allelúia.

Ant. Crástina erit * vobis salus, dicit 
Dóminus Deus exercítuum.

Laudáte Dóminum de cælis: * lau-
dáte eum in excélsis.
Laudáte eum, omnes Ángeli eius: * 
laudáte eum, omnes virtútes eius.
Laudáte eum, sol et luna: * laudáte 
eum, omnes stellæ et lumen.
Laudáte eum, cæli cælórum: * et 
aquæ omnes, quæ super cælos sunt, 
laudent nomen Dómini.
Quia ipse dixit, et facta sunt: * ipse 
mandávit, et creáta sunt.
Státuit ea in ætérnum, et in sǽcul-
um sǽculi: * præcéptum pósuit, et 
non præteríbit.
Laudáte Dóminum de terra, * 
dracónes, et omnes abýssi.
Ignis, grando, nix, glácies, spíritus 
procellárum: * quæ fáciunt verbum 
eius: Montes, et omnes colles: * li-
gna fructífera, et omnes cedri.
Béstiæ, et univérsa pécora: * ser-
péntes, et vólucres pennátæ: Reges 
terræ, et omnes pópuli: * príncipes, 
et omnes iúdices terræ.
Iúvenes, et vírgines: senes cum iu-
nióribus laudent nomen Dómini: * 
quia exaltátum est nomen eius solíus.
Conféssio eius super cælum et ter-
ram: * et exaltávit cornu pópuli sui.
Hymnus ómnibus sanctis eius: * 
fíliis Israël, pópulo appropinquánti 
sibi.

Ant. Crástina erit * vobis salus, dicit 
Dóminus Deus exercítuum.

Capitulum Hymnus Versus

Rom 1:1-3
Paulus servus Iesu Christi, vocátus 
Apóstolus, segregátus in Evan-
gélium Dei, quod ante promíserat 
per prophétas suos in Scriptúris 
sanctis de Fílio suo, qui factus est 
ei ex sémine David secúndum car-
nem.
℟. Deo grátias.

Hymnus

En clara vox redárguit
Obscúra quæque, pérsonans:
Procul fugéntur sómnia,
Ab alto Iesus prómicat.

Mens iam resúrgat, tórpida,
Non ámplius iacens humi:
Sidus refúlget iam novum,
Ut tollat omne nóxium.

En Agnus ad nos míttitur
Laxáre gratis débitum:
Omnes simul cum lácrimis
Precémur indulgéntiam.

Ut cum secúndo fúlserit,
Metúque mundum cínxerit,
Non pro reátu púniat,
Sed nos pius tunc prótegat.



7

Virtus, honor, laus, glória
Deo Patri cum Fílio,
Sancto simul Paráclito,
In sæculórum sǽcula.
Amen.

℣. Crástina die delébitur iníquitas 
terræ.
℟.  Et regnábit super nos Salvátor 
mundi.

Canticum: Benedictus

Ant.  Oriétur * sicut sol Salvátor 
mundi: et descéndet in úterum 
Vírginis, sicut imber super gra-
men, allelúia.

Benedíctus  ^  Dóminus, Deus 
Israël: * quia visitávit, et fecit re-
demptiónem plebis suæ:  Et eréxit 
cornu salútis nobis: * in domo Da-
vid, púeri sui.
Sicut locútus est per os sanctórum, 
* qui a sǽculo sunt, prophetárum 
eius: Salútem ex inimícis nostris, * 
et de manu ómnium, qui odérunt 
nos.
Ad faciéndam misericórdiam cum 
pátribus nostris: * et memorári te-
staménti sui sancti. 
Iusiurándum, quod iurávit ad Áb-
raham patrem nostrum, * datúrum 
se nobis:
Ut sine timóre, de manu inimi-
córum nostrórum liberáti, * ser-

viámus illi.
In sanctitáte, et iustítia coram ipso, 
* ómnibus diébus nostris.
Et tu, puer, Prophéta Altíssimi 
vocáberis: * præíbis enim ante 
fáciem Dómini, paráre vias eius:
Ad dandam sciéntiam salútis plebi 
eius: * in remissiónem peccatórum 
eórum:
Per víscera misericórdiæ Dei no-
stri: * in quibus visitávit nos, óriens 
ex alto: 
Illumináre his, qui in ténebris, et 
in umbra mortis sedent: * ad diri-
géndos pedes nostros in viam pacis.

Ant.  Oriétur * sicut sol Salvátor 
mundi: et descéndet in úterum 
Vírginis, sicut imber super gra-
men, allelúia.

Oratio 
℣.  Dómine, exáudi oratiónem 
meam.
℟. Et clamor meus ad te véniat.

Orémus

Deus, qui nos redemptiónis 
nostræ ánnua exspectatióne 

lætíficas: præsta; ut Unigénitum 
tuum, quem Redemptórem læti 
suscípimus, veniéntem quoque 
Iúdicem secúri vídeamus, Dóm-
inum nostrum Iesum Christum 
Fílium tuum:

Qui tecum vivit et regnat in unitáte 
Spíritus Sancti, Deus, per ómnia 
sǽcula sæculórum.
℟. Amen.

Conclusio

℣. Dómine, exáudi oratiónem meam.
℟. Et clamor meus ad te véniat.
℣. Benedicámus Dómino.
℟. Deo grátias.
℣. Fidélium ánimæ per misericórd-
iam Dei requiéscant in pace.
℟. Amen.

℣. Deus ^ in adiutórium meum in-
ténde.
℟. Dómine, ad adiuvándum me fe-
stína.
℣. Glória Patri, et Fílio, * et Spirítui 
Sancto.
℟. Sicut erat in princípio, et nunc, 
et semper, * et in sǽcula sæculórum. 
Amen.
Allelúia.

Psalmi
Ant. Rex pacíficus * magnificátus 
est, cuius vultum desíderat uni-
vérsa terra.

Dixit Dóminus Dómino meo: 
Sede a dextris meis:
Donec ponam inimícos tuos, * 
scabéllum pedum tuórum.
Virgam virtútis tuæ emíttet Dóm-
inus ex Sion: * domináre in médio 
inimicórum tuórum.
Tecum princípium in die virtútis 
tuæ in splendóribus sanctórum: * 
ex útero ante lucíferum génui te.
Iurávit Dóminus, et non pœnitébit 
eum: * Tu es sacérdos in ætérnum 
secúndum órdinem Melchísedech.
Dóminus a dextris tuis, * confrégit 
in die iræ suæ reges.
Iudicábit in natiónibus, implébit 

In Nativitate Domini
ad Primas Vesperas

ruínas: * conquassábit cápita in ter-
ra multórum.
De torrénte in via bibet: * prop-
térea exaltábit caput.

Ant. Rex pacíficus * magnificátus 
est, cuius vultum desíderat uni-
vérsa terra.

Ant. Magnificátus est * Rex pacíf-
icus super omnes reges univérsæ 
terræ.

Confitébor tibi, Dómine, in toto 
corde meo: * in consílio iustórum, 
et congregatióne.
Magna ópera Dómini: * exquisíta 
in omnes voluntátes eius.
Conféssio et magnificéntia opus 
eius: * et iustítia eius manet in 
sǽculum sǽculi.
Memóriam fecit mirabílium suórum, 
miséricors et miserátor Dóminus: * 
escam dedit timéntibus se.
Memor erit in sǽculum testaménti 
sui: * virtútem óperum suórum an-
nuntiábit pópulo suo:
Ut det illis hereditátem géntium: * 
ópera mánuum eius véritas, et iu-
dícium.
Fidélia ómnia mandáta eius: con-
firmáta in sǽculum sǽculi, * facta 
in veritáte et æquitáte.
Redemptiónem misit pópulo suo: 

* mandávit in ætérnum testamént-
um suum.
( fit reverentia) Sanctum, et terríbile 
nomen eius: * inítium sapiéntiæ ti-
mor Dómini.
Intelléctus bonus ómnibus faciént-
ibus eum: * laudátio eius manet in 
sǽculum sǽculi.

Ant. Magnificátus est * Rex pacíf-
icus super omnes reges univérsæ 
terræ.

Ant. Compléti sunt * dies Maríæ, ut 
páreret Fílium suum primogénit-
um.

Beátus vir, qui timet Dóminum: * 
in mandátis eius volet nimis.
Potens in terra erit semen eius: * 
generátio rectórum benedicétur.
Glória, et divítiæ in domo eius: * 
et iustítia eius manet in sǽculum 
sǽculi.
Exórtum est in ténebris lumen 
rectis: * miséricors, et miserátor, et 
iustus.
Iucúndus homo qui miserétur et 
cómmodat, dispónet sermónes 
suos in iudício: * quia in ætérnum 
non commovébitur.
In memória ætérna erit iustus: * ab 
auditióne mala non timébit.
Parátum cor eius speráre in Dóm-

ino, confirmátum est cor eius: * non 
commovébitur donec despíciat 
inimícos suos.
Dispérsit, dedit paupéribus: iu-
stítia eius manet in sǽculum sǽculi, 
* cornu eius exaltábitur in glória.
Peccátor vidébit, et irascétur, dént-
ibus suis fremet et tabéscet: * desi-
dérium peccatórum períbit.

Ant. Compléti sunt * dies Maríæ, ut 
páreret Fílium suum primogénit-
um.

Ant. Scitóte * quia prope est re-
gnum Dei: amen dico vobis, quia 
non tardábit.

Laudáte, púeri, Dóminum: * lau-
dáte nomen Dómini.
( fit reverentia) Sit nomen Dóm-
ini benedíctum, * ex hoc nunc, et 
usque in sǽculum.
A solis ortu usque ad occásum, * 
laudábile nomen Dómini.
Excélsus super omnes gentes 
Dóminus, * et super cælos glória 
eius.
Quis sicut Dóminus, Deus noster, 
qui in altis hábitat, * et humília rés-
picit in cælo et in terra?
Súscitans a terra ínopem, * et de 
stércore érigens páuperem:
Ut cóllocet eum cum princípibus, * 

cum princípibus pópuli sui.
Qui habitáre facit stérilem in domo, 
* matrem filiórum lætántem.

Ant. Scitóte * quia prope est re-
gnum Dei: amen dico vobis, quia 
non tardábit.

Ant. Leváte cápita vestra: * ecce ap-
propínquat redémptio vestra.

Laudáte Dóminum, omnes gentes: 
* laudáte eum, omnes pópuli:
Quóniam confirmáta est super 
nos misericórdia eius: * et véritas 
Dómini manet in ætérnum.

Ant. Leváte cápita vestra: ecce ap-
propínquat redémptio vestra.

Capitulum Hymnus Versus 
Titus 3:4-5

Appáruit benígnitas, et humán-
itas Salvatóris nostri Dei: non ex 
opéribus iustítiæ, quæ fécimus nos, 
sed secúndum suam misericórdiam 
salvos nos fecit.
℟. Deo grátias.

Hymnus

Iesu, Redémptor ómnium,
Quem lucis ante oríginem
Parem patérnæ glóriæ
Pater suprémus édidit.

Tu lumen, et splendor Patris,
Tu spes perénnis ómnium,
Inténde quas fundunt preces
Tui per orbem sérvuli.

Meménto, rerum Cónditor,
Nostri quod olim córporis,
Sacráta ab alvo Vírginis
Nascéndo, formam súmpseris.

Testátur hoc præsens dies,
Currens per anni círculum,
Quod solus e sinu Patris
Mundi salus advéneris.

Hunc astra, tellus, ǽquora,
Hunc omne, quod cælo subest,
Salútis auctórem novæ
Novo salútat cántico.

Et nos, beáta quos sacri
Rigávit unda sánguinis,
Natális ob diem tui
Hymni tribútum sólvimus.

Iesu, tibi sit gloria,
Qui natus es de Vírgine,
Cum Patre et almo Spíritu,
In sempitérna sǽcula.
Amen.

℣. Crástina die delébitur iníquitas 
terræ.
℟. Et regnábit super nos Salvátor 
mundi.

Canticum: Magnificat

Ant. Cum ortus fúerit * sol de cælo, 
videbitis Regem regum procedént-
em a Patre, tamquam sponsum de 
thálamo suo.

Magníficat ^ * ánima mea Dómin-
um.
Et exsultávit spíritus meus: * in 
Deo, salutári meo.
Quia respéxit humilitátem ancíllæ 
suæ: * ecce enim ex hoc beátam me
dicent omnes generatiónes.
Quia fecit mihi magna, qui potens 
est: * et sanctum nomen eius.
Et misericórdia eius, a progénie in 
progénies: * timéntibus eum.
Fecit poténtiam in brácchio suo: 
* dispérsit supérbos mente cordis 
sui.
Depósuit poténtes de sede: * et 
exaltávit húmiles.
Esuriéntes implévit bonis: * et dív-
ites dimísit inánes.
Suscépit Israël púerum suum: * re-
cordátus misericórdiæ suæ.
Sicut locútus est ad patres nostros: 
* Ábraham, et sémini eius in sǽcula.

Ant. Cum ortus fúerit * sol de cælo, 
videbitis Regem regum procedént-
em a Patre, tamquam sponsum de 
thálamo suo.

Oratio  
℣. Dómine, exáudi oratiónem 
meam.
℟. Et clamor meus ad te véniat.

Orémus

Concéde, quǽsumus, omnípot-
ens Deus: ut nos Unigéniti tui 

nova per carnem Natívitas líberet; 
quos sub peccáti iugo vetústa sérv-
itus tenet.
Per eúndem Dóminum nostrum 
Iesum Christum Fílium tuum, qui 
tecum vivit et regnat in unitáte 

Spíritus Sancti, Deus, per ómnia 
sǽcula sæculórum.
℟. Amen.

Conclusio

℣. Dómine, exáudi oratiónem 
meam.
℟. Et clamor meus ad te véniat.
℣. Benedicámus Dómino.
℟. Deo grátias.
℣. Fidélium ánimæ per misericórd-
iam Dei requiéscant in pace.
℟. Amen.

℣. Deus ^ in adiutórium meum in-
ténde.
℟. Dómine, ad adiuvándum me fe-
stína.
℣. Glória Patri, et Fílio, * et Spirítui 
Sancto.
℟. Sicut erat in princípio, et nunc, 
et semper, * et in sǽcula sæculórum. 
Amen.
Allelúia.

Psalmi
Ant. Quem vidístis, * pastóres? 
dícite, annuntiáte nobis, in terris 
quis appáruit? Natum vídimus, et 
choros Angelórum collaudántes 
Dóminum, allelúia, allelúia.

Dóminus regnávit, decórem in-
dútus est: * indútus est Dóminus 
fortitúdinem, et præcínxit se.
Étenim firmávit orbem terræ, * qui 
non commovébitur.
Paráta sedes tua ex tunc: * a sǽculo 
tu es.

Elevavérunt flúmina, Dómine: 
* elevavérunt flúmina vocem 
suam.
Elevavérunt flúmina fluctus suos, * 
a vócibus aquárum multárum.
Mirábiles elatiónes maris: * miráb-
ilis in altis Dóminus.
Testimónia tua credibília facta sunt 
nimis: * domum tuam decet san-
ctitúdo, Dómine, in longitúdinem 
diérum.

Ant. Quem vidístis, * pastóres? 
dícite, annuntiáte nobis, in terris 
quis appáruit? Natum vídimus, et 
choros Angelórum collaudántes 
Dóminum, allelúia, allelúia.

Ant. Génuit puérpera * Regem, cui 
nomen ætérnum, et gáudia matris 
habens cum virginitátis honóre: 
nec primam símilem visa est, nec 
habére sequéntem, allelúia.

In Nativitate Domini
ad Laudes

Iubiláte Deo, omnis terra: * servíte 
Dómino in lætítia.
Introíte in conspéctu eius, * in ex-
sultatióne.
Scitóte quóniam Dóminus ipse est 
Deus: * ipse fecit nos, et non ipsi 
nos.
Pópulus eius, et oves páscuæ eius: * 
introíte portas eius in confessióne, 
átria eius in hymnis: confitémini 
illi.
Laudáte nomen eius: quóniam 
suávis est Dóminus, in ætérnum 
misericórdia eius, * et usque in ge-
neratiónem et generatiónem vérit-
as eius.

Ant. Génuit puérpera * Regem, cui 
nomen ætérnum, et gáudia matris 
habens cum virginitátis honóre: 
nec primam símilem visa est, nec 
habére sequéntem, allelúia.

Ant. Angelus ad pastóres * ait: An-
núntio vobis gáudium magnum: 
quia natus est vobis hódie Salvátor 
mundi, allelúia.

Deus, Deus meus, * ad te de luce vígilo.
Sitívit in te ánima mea, * quam 
multiplíciter tibi caro mea.
In terra desérta, et ínvia, et ina-
quósa: * sic in sancto appárui tibi, 
ut vidérem virtútem tuam, et 

glóriam tuam.
Quóniam mélior est misericórd-
ia tua super vitas: * lábia mea lau-
dábunt te.
Sic benedícam te in vita mea: * et 
in nómine tuo levábo manus meas.
Sicut ádipe et pinguédine repleátur 
ánima mea: * et lábiis exsultatiónis 
laudábit os meum.
Si memor fui tui super stratum 
meum, in matutínis meditábor in 
te: * quia fuísti adiútor meus.
Et in velaménto alárum tuárum ex-
sultábo, adhǽsit ánima mea post te: 
* me suscépit déxtera tua.
Ipsi vero in vanum quæsiérunt án-
imam meam, introíbunt in infe-
rióra terræ: * tradéntur in manus 
gládii, partes vúlpium erunt.
Rex vero lætábitur in Deo, laudabúnt-
ur omnes qui iurant in eo: * quia ob-
strúctum est os loquéntium iníqua.

Ant. Angelus ad pastóres * ait: An-
núntio vobis gáudium magnum: 
quia natus est vobis hódie Salvátor 
mundi, allelúia.

Ant. Facta est cum Angelo * mul-
titúdo cæléstis exércitus laudánt-
ium Deum, et dicéntium: Glória in 
excélsis Deo, et in terra pax homín-
ibus bonæ voluntátis, allelúia.

Benedícite, ómnia ópera Dómini, 
Dómino: * laudáte et superexaltáte 
eum in sǽcula.
Benedícite, Ángeli Dómini, Dóm-
ino: * benedícite, cæli, Dómino.
Benedícite, aquæ omnes, quæ su-
per cælos sunt, Dómino: * bene-
dícite, omnes virtútes Dómini, 
Dómino.
Benedícite, sol et luna, Dómino: * 
benedícite, stellæ cæli, Dómino.
Benedícite, omnis imber et ros, 
Dómino: * benedícite, omnes 
spíritus Dei, Dómino.
Benedícite, ignis et æstus, Dóm-
ino: * benedícite, frigus et æstus, 
Dómino.
Benedícite, rores et pruína, Dóm-
ino: * benedícite, gelu et frigus, 
Dómino.
Benedícite, glácies et nives, Dóm-
ino: * benedícite, noctes et dies, 
Dómino.
Benedícite, lux et ténebræ, Dóm-
ino: * benedícite, fúlgura et nubes, 
Dómino.
Benedícat terra Dóminum: * lau-
det et superexáltet eum in sǽcula.
Benedícite, montes et colles, 
Dómino: * benedícite, univérsa 
germinántia in terra, Dómino.
Benedícite, fontes, Dómino: * be-
nedícite, mária et flúmina, Dómino.
Benedícite, cete, et ómnia, quæ 
movéntur in aquis, Dómino: * 

benedícite, omnes vólucres cæli, 
Dómino.
Benedícite, omnes béstiæ et 
pécora, Dómino: * benedícite, fílii 
hóminum, Dómino.
Benedícat Israël Dóminum: * lau-
det et superexáltet eum in sǽcula.
Benedícite, sacerdótes Dómini, 
Dómino: * benedícite, servi Dóm-
ini, Dómino.
Benedícite, spíritus, et ánimæ iu-
stórum, Dómino: * benedícite, san-
cti, et húmiles corde, Dómino.
Benedícite, Ananía, Azaría, Mísaël, 
Dómino: * laudáte et superexaltáte 
eum in sǽcula.
(Fit reverentia:) Benedicámus Pa-
trem et Fílium cum Sancto Spíritu: 
* laudémus et superexaltémus eum 
in sǽcula.
Benedíctus es, Dómine, in fir-
maménto cæli: * et laudábilis, et 
gloriósus, et superexaltátus in 
sǽcula.

Ant. Facta est cum Angelo * mul-
titúdo cæléstis exércitus laudánt-
ium Deum, et dicéntium: Glória in 
excélsis Deo, et in terra pax homín-
ibus bonæ voluntátis, allelúia.

Ant. Párvulus fílius * hódie natus est 
nobis: et vocábitur Deus, Fortis, al-
lelúia, allelúia.

Laudáte Dóminum de cælis: * lau-
dáte eum in excélsis.
Laudáte eum, omnes Ángeli eius: * 
laudáte eum, omnes virtútes eius.
Laudáte eum, sol et luna: * laudáte 
eum, omnes stellæ et lumen.
Laudáte eum, cæli cælórum: * et 
aquæ omnes, quæ super cælos sunt, 
laudent nomen Dómini.
Quia ipse dixit, et facta sunt: * ipse 
mandávit, et creáta sunt.
Státuit ea in ætérnum, et in sǽcul-
um sǽculi: * præcéptum pósuit, et 
non præteríbit.
Laudáte Dóminum de terra, * 
dracónes, et omnes abýssi.
Ignis, grando, nix, glácies, spíritus 
procellárum: * quæ fáciunt verbum 
eius:
Montes, et omnes colles: * ligna 
fructífera, et omnes cedri.
Béstiæ, et univérsa pécora: * ser-
péntes, et vólucres pennátæ:
Reges terræ, et omnes pópuli: * 
príncipes, et omnes iúdices terræ.
Iúvenes, et vírgines: senes cum iu-
nióribus laudent nomen Dómini: 
* quia exaltátum est nomen eius 
solíus.
Conféssio eius super cælum et ter-
ram: * et exaltávit cornu pópuli sui.
Hymnus ómnibus sanctis eius: * 
fíliis Israël, pópulo appropinquánti 
sibi.

Ant. Párvulus fílius * hódie natus est 
nobis: et vocábitur Deus, Fortis, al-
lelúia, allelúia.

Capitulum Hymnus Versus 
Heb 1:1-2

Multifáriam, multísque modis 
olim Deus loquens pátribus in 
prophétis: novíssime diébus istis 
locútus est nobis in Fílio, quem 
constítuit herédem universórum, 
per quem fecit et sǽcula.
℟. Deo grátias.

Hymnus

A solis ortus cárdine
Ad usque terræ límitem,
Christum canámus Príncipem,
Natum María Vírgine.

Beátus auctor sǽculi
Servíle corpus índuit:
Ut carne carnem líberans,
Ne pérderet quos cóndidit.

Castæ Paréntis víscera
Cæléstis intrat grátia:
Venter Puéllæ báiulat
Secréta, quæ non nóverat.

Domus pudíci péctoris
Templum repénte fit Dei:
Intácta nésciens virum,
Concépit alvo Fílium.

Enítitur puérpera,
Quem Gábriel prædíxerat,
Quem ventre Matris géstiens,
Baptísta clausum sénserat.

Fœno iacére pértulit:
Præsépe non abhórruit:
Et lacte módico pastus est,
Per quem nec ales ésurit.

Gaudet chorus cæléstium,
Et Angeli canunt Deo;
Palámque fit pastóribus
Pastor, Creátor ómnium.

Iesu, tibi sit glória,
Qui natus es de Vírgine,
Cum Patre, et almo Spíritu,
In sempitérna sǽcula.
Amen.

℣. Notum fecit Dóminus, allelúia.
℟. Salutáre suum, allelúia.

Canticum: Benedictus

Ant. Glória in excélsis Deo, * et in 
terra pax homínibus bonæ volun-
tátis, allelúia, allelúia.

Benedíctus ^ Dóminus, Deus 
Israël: * quia visitávit, et fecit re-
demptiónem plebis suæ: 
Et eréxit cornu salútis nobis: * in 
domo David, púeri sui.
Sicut locútus est per os sanctórum, * 

qui a sǽculo sunt, prophetárum eius:
Salútem ex inimícis nostris, * et de 
manu ómnium, qui odérunt nos.
Ad faciéndam misericórdiam cum 
pátribus nostris: * et memorári te-
staménti sui sancti. 
Iusiurándum, quod iurávit ad Áb-
raham patrem nostrum, * datúrum 
se nobis:
Ut sine timóre, de manu inimi-
córum nostrórum liberáti, * ser-
viámus illi.
In sanctitáte, et iustítia coram ipso, 
* ómnibus diébus nostris.
Et tu, puer, Prophéta Altíssimi 
vocáberis: * præíbis enim ante 
fáciem Dómini, paráre vias eius:
Ad dandam sciéntiam salútis plebi 
eius: * in remissiónem peccatórum 
eórum:
Per víscera misericórdiæ Dei no-
stri: * in quibus visitávit nos, óriens 
ex alto: 
Illumináre his, qui in ténebris, et 
in umbra mortis sedent: * ad diri-
géndos pedes nostros in viam pacis.

Ant. Glória in excélsis Deo, * et in 
terra pax homínibus bonæ volun-
tátis, allelúia, allelúia.

Oratio  
℣. Dómine, exáudi oratiónem 
meam.
℟. Et clamor meus ad te véniat.

Orémus

Concéde, quǽsumus, omnípot-
ens Deus: ut nos Unigéniti tui 

nova per carnem Natívitas líberet; 
quos sub peccáti iugo vetústa sérv-
itus tenet.
Per eúndem Dóminum nostrum 
Iesum Christum Fílium tuum, qui 
tecum vivit et regnat in unitáte 
Spíritus Sancti, Deus, per ómnia 
sǽcula sæculórum.
℟. Amen.

Conclusio

℣. Dómine, exáudi oratiónem 

meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórd-

iam Dei requiéscant in pace.

℟. Amen.

℣. Deus ^ in adiutórium meum in-
ténde.
℟. Dómine, ad adiuvándum me fe-
stína.
℣. Glória Patri, et Fílio, * et Spirítui 
Sancto.
℟. Sicut erat in princípio, et nunc, 
et semper, * et in sǽcula sæculórum. 
Amen.
Allelúia.

Psalmi
Ant. Tecum princípium * in die vir-
tútis tuæ, in splendóribus sanctórum, 
ex útero ante lucíferum génui te.

Dixit Dóminus Dómino meo: 
Sede a dextris meis:
Donec ponam inimícos tuos, * 
scabéllum pedum tuórum.
Virgam virtútis tuæ emíttet Dóm-
inus ex Sion: * domináre in médio 
inimicórum tuórum.
Tecum princípium in die virtútis 
tuæ in splendóribus sanctórum: * 

ex útero ante lucíferum génui te.
Iurávit Dóminus, et non pœnitébit 
eum: * Tu es sacérdos in ætérnum 
secúndum órdinem Melchísedech.
Dóminus a dextris tuis, * confrégit 
in die iræ suæ reges.
Iudicábit in natiónibus, implébit 
ruínas: * conquassábit cápita in ter-
ra multórum.
De torrénte in via bibet: * prop-
térea exaltábit caput.

Ant. Tecum princípium * in die 
virtútis tuæ, in splendóribus san-
ctórum, ex útero ante lucíferum 
génui te.

Ant. Redemptiónem * misit Dóm-
inus pópulo suo: mandávit in 
ætérnum testaméntum suum.

Confitébor tibi, Dómine, in toto 
corde meo: * in consílio iustórum, 
et congregatióne.

In Nativitate Domini
ad Secundas Vesperas

Magna ópera Dómini: * exquisíta 
in omnes voluntátes eius.
Conféssio et magnificéntia opus 
eius: * et iustítia eius manet in 
sǽculum sǽculi.
Memóriam fecit mirabílium suórum, 
miséricors et miserátor Dóminus: * 
escam dedit timéntibus se.
Memor erit in sǽculum testaménti 
sui: * virtútem óperum suórum an-
nuntiábit pópulo suo:
Ut det illis hereditátem géntium: * 
ópera mánuum eius véritas, et iu-
dícium.
Fidélia ómnia mandáta eius: con-
firmáta in sǽculum sǽculi, * facta 
in veritáte et æquitáte.
Redemptiónem misit pópulo suo: 
* mandávit in ætérnum testamént-
um suum.
( fit reverentia) Sanctum, et terríbile 
nomen eius: * inítium sapiéntiæ ti-
mor Dómini.
Intelléctus bonus ómnibus faciént-
ibus eum: * laudátio eius manet in 
sǽculum sǽculi.

Ant. Redemptiónem * misit Dóm-
inus pópulo suo: mandávit in 
ætérnum testaméntum suum.

Ant. Exórtum est * in ténebris lu-
men rectis corde: miséricors, et 
miserátor, et iustus Dóminus.

Beátus vir, qui timet Dóminum: * 
in mandátis eius volet nimis.
Potens in terra erit semen eius: * 
generátio rectórum benedicétur.
Glória, et divítiæ in domo eius: * 
et iustítia eius manet in sǽculum 
sǽculi.
Exórtum est in ténebris lumen 
rectis: * miséricors, et miserátor, et 
iustus.
Iucúndus homo qui miserétur et 
cómmodat, dispónet sermónes 
suos in iudício: * quia in ætérnum 
non commovébitur.
In memória ætérna erit iustus: * ab 
auditióne mala non timébit.
Parátum cor eius speráre in Dóm-
ino, confirmátum est cor eius: * non 
commovébitur donec despíciat 
inimícos suos.
Dispérsit, dedit paupéribus: iu-
stítia eius manet in sǽculum sǽculi, 
* cornu eius exaltábitur in glória.
Peccátor vidébit, et irascétur, dént-
ibus suis fremet et tabéscet: * desi-
dérium peccatórum períbit.

Ant. Exórtum est * in ténebris lu-
men rectis corde: miséricors, et 
miserátor, et iustus Dóminus.

Ant. Apud Dóminum * misericórd-
ia, et copiósa apud eum redémptio.

De profúndis clamávi ad te, Dóm-
ine: * Dómine, exáudi vocem 
meam:
Fiant aures tuæ intendéntes, * in 
vocem deprecatiónis meæ.
Si iniquitátes observáveris, Dóm-
ine: * Dómine, quis sustinébit?
Quia apud te propitiátio est: * et 
propter legem tuam sustínui te, 
Dómine.
Sustínuit ánima mea in verbo eius: 
* sperávit ánima mea in Dómino.
A custódia matutína usque ad 
noctem: * speret Israël in Dómino.
Quia apud Dóminum misericórd-
ia: * et copiósa apud eum redémpt-
io.
Et ipse rédimet Israël, * ex ómnibus 
iniquitátibus eius.

Ant. Apud Dóminum misericórdia, 
et copiósa apud eum redémptio.

Ant. De fructu * ventris tui ponam 
super sedem tuam.

Meménto, Dómine, David, * et 
omnis mansuetúdinis eius:
Sicut iurávit Dómino, * votum vo-
vit Deo Iacob:
Si introíero in tabernáculum do-
mus meæ, * si ascéndero in lectum 
strati mei:
Si dédero somnum óculis meis, * et 

pálpebris meis dormitatiónem:
Et réquiem tempóribus meis: do-
nec invéniam locum Dómino, * ta-
bernáculum Deo Iacob.
Ecce, audívimus eam in Éphrata: * 
invénimus eam in campis silvæ.
Introíbimus in tabernáculum eius: 
* adorábimus in loco, ubi stetérunt 
pedes eius.
Surge, Dómine, in réquiem tuam, * 
tu et arca sanctificatiónis tuæ.
Sacerdótes tui induántur iustítiam: 
* et sancti tui exsúltent.
Propter David, servum tuum, * non 
avértas fáciem Christi tui.
Iurávit Dóminus David veritátem, 
et non frustrábitur eam: * De 
fructu ventris tui ponam super se-
dem tuam.
Si custodíerint fílii tui testamént-
um meum, * et testimónia mea 
hæc, quæ docébo eos:
Et fílii eórum usque in sǽculum, * 
sedébunt super sedem tuam.
Quóniam elégit Dóminus Sion: * 
elégit eam in habitatiónem sibi.
Hæc réquies mea in sǽculum 
sǽculi: * hic habitábo quóniam 
elégi eam.
Víduam eius benedícens bene-
dícam: * páuperes eius saturábo 
pánibus.
Sacerdótes eius índuam salutári: * 
et sancti eius exsultatióne exsul-
tábunt.

Illuc prodúcam cornu David, * 
parávi lucérnam Christo meo.
Inimícos eius índuam confusióne: * 
super ipsum autem efflorébit san-
ctificátio mea.

Ant. De fructu ventris tui ponam 
super sedem tuam.

Capitulum Hymnus Versus 
Heb 1:1-2

Multifáriam, multísque modis 
olim Deus loquens pátribus in 
prophétis: novíssime diébus istis 
locútus est nobis in Fílio, quem 
constítuit herédem universórum, 
per quem fecit et sǽcula.
℟. Deo grátias.

Hymnus

Iesu, Redémptor ómnium,
Quem lucis ante oríginem
Parem patérnæ glóriæ
Pater suprémus édidit.

Tu lumen, et splendor Patris,
Tu spes perénnis ómnium,
Inténde quas fundunt preces
Tui per orbem sérvuli.

Meménto, rerum Cónditor,
Nostri quod olim córporis,
Sacráta ab alvo Vírginis
Nascéndo, formam súmpseris.

Testátur hoc præsens dies,
Currens per anni círculum,
Quod solus e sinu Patris
Mundi salus advéneris.

Hunc astra, tellus, ǽquora,
Hunc omne, quod cælo subest,
Salútis auctórem novæ
Novo salútat cántico.

Et nos, beáta quos sacri
Rigávit unda sánguinis,
Natális ob diem tui
Hymni tribútum sólvimus.

Iesu, tibi sit gloria,
Qui natus es de Vírgine,
Cum Patre et almo Spíritu,
In sempitérna sǽcula.
Amen.

℣. Notum fecit Dóminus, allelúia.
℟. Salutáre suum, allelúia.

Canticum: Magnificat

Ant. Hódie * Christus natus est: 
hódie Salvátor appáruit: hódie in 
terra canunt Angeli, lætántur Ar-
chángeli: hódie exsúltant iusti, di-
céntes: Glória in excélsis Deo, al-
lelúia.

Magníficat ̂  * ánima mea Dóminum.
Et exsultávit spíritus meus: * in 
Deo, salutári meo.

Quia respéxit humilitátem ancíllæ 
suæ: * ecce enim ex hoc beátam me
dicent omnes generatiónes.
Quia fecit mihi magna, qui potens 
est: * et sanctum nomen eius.
Et misericórdia eius, a progénie in 
progénies: * timéntibus eum.
Fecit poténtiam in brácchio suo: 
* dispérsit supérbos mente cordis 
sui.
Depósuit poténtes de sede: * et 
exaltávit húmiles.
Esuriéntes implévit bonis: * et dív-
ites dimísit inánes.
Suscépit Israël púerum suum: * re-
cordátus misericórdiæ suæ.
Sicut locútus est ad patres nostros: 
* Ábraham, et sémini eius in sǽcula.

Ant. Hódie * Christus natus est: 
hódie Salvátor appáruit: hódie in 
terra canunt Angeli, lætántur Ar-
chángeli: hódie exsúltant iusti, di-
céntes: Glória in excélsis Deo, al-
lelúia.

Oratio  
℣. Dómine, exáudi oratiónem 
meam.
℟. Et clamor meus ad te véniat.

Orémus

Concéde, quǽsumus, omnípot-
ens Deus: ut nos Unigéniti tui 

nova per carnem Natívitas líberet; 
quos sub peccáti iugo vetústa sérv-
itus tenet.
Per eúndem Dóminum nostrum 
Iesum Christum Fílium tuum, qui 
tecum vivit et regnat in unitáte 
Spíritus Sancti, Deus, per ómnia 
sǽcula sæculórum.
℟. Amen.

Conclusio

℣. Dómine, exáudi oratiónem 
meam.
℟. Et clamor meus ad te véniat.
℣. Benedicámus Dómino.
℟. Deo grátias.
℣. Fidélium ánimæ per misericórd-
iam Dei requiéscant in pace.
℟. Amen.

